
P R A V I L N I K 
o izložbama golubova pismonoša
OPĆENITO 

Član  1. 

Ovim Pravilnikom o izložbama golubova (u daljnjem tekstu: Pravilnik) utvrđuju se 

svrha i cilj održavanja izložbi golubova pismonoša, trajanje izložbe,ko može biti organizator izložbe, a ko priređivač izložbe, uslovi koji moraju biti ispunjeni za kvalitetno održavanje izložbe, prava i obveze izlagača, koji golubovi mogu biti izloženi, obvezna oprema,ko i u kojim kategorijama ocjenjuje golubove, izbor reprezentacije golubova za Olimpijadu FCI-a, nagrade na izložbi, te organiziranje dodatnih sadržaja uz održavanje izložbe. 

I. SVRHA , CILJ  I  TRAJANJE  IZLOŽBE 

Član  2. 

Poslije završetka takmičarske sezone, po završenoj sezoni mitarenja golubova,  

održavaju se izložbe golubova pismonoša. 

Članak  3. 

Svrha održavanja izložbi je prezentacija golubova pismonoša zainteresiranim 

uzgajivačima,takmičarima i javnosti, a s ciljem promovisanja uzgoja golubova pismonoša kao zanimljivog hobija i sporta. 

Član  4. 

Svake druge godine  UDRUŽENJE KLUBOVA UZGAJIVAČA GOLUBOVA PISMONOŠA BOSNE I HERCEGOVINE(u daljem tekstuU.K.U.G.P.BiH)  organizuje izložbu na kojoj se biraju golubovi za reprezentaciju U.K.U.G.P.BiH za učešće na Olimpijadi u organizaciji FCI-a. 

Reprezentacija se bira u godini koja prethodi godini održavanja Olimpijade. 

Član  5. 

Lokalne izložbe mogu trajati dva dana i to obvezno subotom i nedjeljom, a ostale 

radnje u vezi izložbe obavljaju se u petak. 

IzložbaU.K.U.G.P.BiH  održava se nedjeljom, a sve ostale radnje u vezi izložbe obavljaju 

se u subotu ( prijem golubova, ocjenjivanje golubova i dr.). 

II. ORGANIZATOR  IZLOŽBE 

Član  6. 

Organizator izložbe golubova pismonoša je klub uzgajivača golubova pismonoša u 

članstvu BiH saveza,neka od zona ili više njih udruženih i BiH savez.  

Član  7. 

Jednom godišnje U.K.U.G.P.BiH  organizira izložbu golubova pismonoša na 

kojoj se izlažu najuspješniji i najljepši golubovi u nekoliko kategorija. 

Izložba se mora održati u vremenu od 01.decembra(tekuće godine) do 31. januara(naredne godine) za tekuću godinu. Datum održavanja savezne izložbe određuje Upravni odbor U.K.U.G.P.BiH  

Upravni odbor U.K.U.G.P.BiH  obvezan je raspisati konkurs za izbor priređivača 

izložbe i najkasnije do termina prijave letova tekuće godine dostaviti ga svim klubovima. 

Obavezu raspisivanja konkursa za priređivača izložbe nemaju ostali organizatori 

izložbi (klub,zona). 

U konkursuje obvezno navesti datum kada se održava savezna izložba  kao i 

uslove koje mora u potpunosti ispuniti priređivač savezne izložbe. 

Konkurs traje do termina verifikacije rezultata tekuće godine, a prispjele kandidature Upravni odbor U.K.U.G.P.BiHće tada razmotriti i izabrati priređivača U.K.U.G.P.BiH izložbe. 

Član  8. 

U slučaju jednakih uslova prednost će imati klub koji obilježava veći jubilej, ili ako 

značajan jubilej ili događaj obilježava lokalna sredina. 

O izboru priređivača izložbe Upravni odbor U.K.U.G.P.BiH  mora pismeno 

izvijestiti sve klubove U.K.U.G.P.BiH.  

Član  9. 

Osnovni uslovi koje mora ispuniti priređivač U.K.U.G.P.BiH izložbe su: 

1. osigurati  dovoljno velik prostor s dovoljno zraka, svjetla i ugodno temperiran, te potpuno siguran za golubove i posjetioce izložbe, 

2. obavezno izvršiti pravovremenu prijavu skupa kod nadležnih organa, 

3. informisati javnost o održavanju  izložbe, a klubovima dostaviti adresu izložbenog prostora i satnicu aktivnosti, 

4. u objektu održavanja izložbe ili u neposrednoj blizini osigurati sanitarni čvor za izlagače golubova i posjetitelje, 

5. urediti izložbeni prostor i osigurati što više informacija posjetiocima o golubovima, izlagačima, takmičenju, klubovima i U.K.U.G.P.BiH i sl. 

6. obavezno istaknuti informaciju (natpis) o vrsti izložbe, imenu organizatora i nazivu priređivača, 

7. osigurati uslove za rad ocjenjivača golubova 

8. osigurati veterinara, posebno kod primanja golubova u izložbeni prostor, 

9. pregledno postaviti izložbene kaveze koji moraju imati vidljiv redni broj, 

10. kavezne listiće ispisati uredno i postaviti na svaki kavez, 

11. organizirati svečanost otvaranja izložbe, 

12. izraditi pregledan katalog izložbe i svakom izlagaču  osigurati po jedan primjerak 

Član  10. 

Predsjednik Stručne komisije U.K.U.G.P.BiH za vrijeme trajanja savezne izložbe 

procjenjuje jesu li ispunjeni postavljeni uslovi i preuzete obaveze od strane priređivača izložbe. 

O svojim zapažanjima obvezan je objektivno izvijestiti Upravni odbor U.K.U.G.P.BiH na sastanku sjednici nakon U.K.U.G.P.BiH izložbe. 

Ako priređivač održane savezne izložbe nije ispunio u potpunosti osnovne uslove, 

gubi pravo takmičenja za priređivača U.K.U.G.P.BiH izložbe u narednih 6 godina. 

Član 11. 

Članovi Upravnog odbora U.K.U.G.P.BiH obvezni su prisustvovati svečanosti 

otvaranja savezne izložbe. 

III. PRIREĐIVAĈ  IZLOŽBE 

Član  12. 

Priređivač U.K.U.G.P.BiH izložbe je klub , kojega na osnovi konkursa i pruženih garancija 

da će ispuniti osnovne uslova iz člana 6. ovog pravilnika, izabere Upravni odbor U.K.U.G.P.BiH.

Član  13. 

Priređivač izložbe obavezan je dostaviti svim klubovima U.K.U.G.P.BiH program 

izložbe sa preciznim odredbama koje svi klubovi i izlagači moraju strogo poštovati. 

Priređivač izložbe obavezan je klubovima U.K.U.G.P.BiH dostaviti obrasce na 

kojima će se obavezno vršiti prijava golubova za izložbu. 

Obavezna je uotreba standardnih obrazaca koje je izradila Stručna komisija U.K.U.G.P.BiH. Primjer obrasca za prijavu golubova sastavni je dio ovog Pravilnika. 

Propisani obrasci moraju se dostaviti klubovima najkasnije 45 dana prije 

održavanja izložbe, a uredno popunjene obrasce klubovi su dužni vratiti priređivaču izložbe u roku 15 dana. 

Priređivač izložbe i klubovi mogu propisane obrasce razmijeniti i putem 

elektronskog medija. Ovom obliku komunikacije treba dati prednost kada  je to moguće. 

Član  14. 

Priređivač izložbe obvezan je organizirati preuzimanje golubova  koje su vlasnici 

poslali sredstvima javnog prijevoza. 

Nakon završetka izložbe priređivač nema obavezu golubove vratiti vlasniku 

sredstvima javnog prijevoza, već ih preuzima vlasnik ili osoba koju je vlasnik odredio. 

Član  15. 

Priređivač izložbe obavezan se brinuti o golubovima od trenutka njihovog preuzimanja do izdavanja vlasniku nakon izložbe i materijalno je odgovoran prema vlasnicima golubova. 

Ukoliko se golub ozlijedi ili ugine zbog propusta priređivača izložbe, priređivač 

izložbe je dužan vlasniku goluba nadoknaditi štetu. 

Okolnosti zbog kojih je došlo do ozljeđivanja ili uginuća goluba, kao i visinu 

naknade procjenjuje komisija od 3 člana koju imenuje Upravni odbor U.K.U.G.P.BiH. 

IV. IZLAGAČI 

Član  16. 

Pravo izlaganja golubova pismonoša na U.K.U.G.P.BiH izložbi ima svaki član U.K.U.G.P.BiH koji je preko svog kluba na vrijeme prijavio golubove koje želi izlagati. Na prijavnom obrascu treba jasno označiti u kojoj kategoriji golub treba biti izložen. 

Vlasnik golubova, koji su natakmičenju u tekućoj godini ostvarili rezultate 
koje U.K.U.G.P.BiH, obvezan je te golubove izložiti na U.K.U.G.P.BiH izložbi. 
Za vrijeme trajanja izložbe vlasnik golubova i neovlaštene osobe ne smiju 

golubove vaditi iz izložbenih kaveza. 

Član  17. 

Izlagači golubova nemaju finansijskih obaveza prema priređivaču U.K.U.G.P.BiH izložbe.  Izlaganje golubova na U.K.U.G.P.BiH izložbi je obaveza  klubova, a naknada je regulisana prihvaćenim finansijskim planom i odlukom Skupštine U.K.U.G.P.BiH. 

Troškovi dopreme golubova na izložbu kao i troškovi otpreme golubova obveza su 

izlagača golubova i kluba čiji je član, ako drugačije nije regulirano. 

V. GOLUBOVI,  OPREMA 

Član  18. 

Svi golubovi koji se unose u izložbeni prostor moraju biti zdravi. Zdravstveno 

stanje kontrolira dežurni veterinar prilikom preuzimanja golubova i odmah izdvaja eventualno bolesnog goluba. 

Izdvojeni golubovi moraju biti zbrinuti u zasebnom prostoru do dolaska vlasnika. 

Mora im biti omogućen pristup hrani i vodi za piće. 

Član  19. 

Na izložbi se ne mogu izlagati golubovi bez matičnog prstena. Matični prsten mora 

biti zatvoren. 

Ukoliko golub, osim matičnog prstena, ima i prsten s imenom i podacima o 

vlasniku, preko takvog prstena mora biti navučen gumeni takmičarskii prsten koji onemogućava čitanje podataka s prstena. 

Golubovi jednog izlagača ne mogu biti izloženi u kavezima koji slijede jedan 

pored drugoga u nizu. 

Član  20. 

Golub ne može biti izložen ako nije na vrijeme prijavljen ili ako uz prijavu nisu 

dostavljeni potrebni podaci koji se traže u propisanom obrascu. 

Propisani obrazac za prijavu je Prijava za goluba i nalazi se u prilogu ovog Pravilnika. 

Prateća dokumentacija izloženih golubova mora biti ovjerena od KTK ili STK. 

Član  21. 

Na U.K.U.G.P.BiH izložbi golubovi pismonoše se u pravilu izlažu u sljedećim 

kategorijama: 

A) Stari i mladi golubovi sa sportskim rezultatima u kategorijama koje određuje Takmičarski pravilnik U.K.U.G.P.BiH. 

B) Stari i mladi golubovi sa ili bez sportskih rezultata („lijepi golubovi“) 

Stari golubovi, izloženi u skladu s tačkom A, moraju imati ostvarene rezultate na 

osnovi nagradnih lista 20%, zbog kriterija FCI-a za sudjelovanje na Olimpijadi. 

Golubovi se mogu izlagati i u drugim kategorijama osim kategorija navedenih u  

stavku 1. ovog člana, a njih određuje priređivač izložbe. Unutar tih kategorija može se napraviti podjela na skupine prema želji priređivača izložbe.  

Član  22. 

Golubovi se izlažu u izložbenim kavezima minimalne veličine 30x30x30 cm koji 

se postavljaju na podlogu koja je podignuta od poda najmanje 70 centimetara. 

Izložbeni kavezi postavljaju se u jednostruke ili dvostruke redove, a nikako u dvije 

ili više etaža. 

Između kaveza postavljenih u dvostruke redove postavlja se neproziran materijal 

tako da se promatranje goluba može obavljati samo s prednje strane izložbenog kaveza. Isto tako treba onemogućiti promatranje golubova odozgo. Sve ove mjere provode se zbog toga da boravak golubu u izložbenom kavezu bude što manje stresan. 

Član  23. 

Izložbeni kavezi moraju biti izrađeni od čvrstog materijala, dizajnirani prema 

uobičajenom standardu koji omogućava dobru preglednost. 

Ispod svakog izložbenog kaveza mora biti valovita kartonska podloga koja sprječava 

klizanje goluba i ima dobru moć upijanja vlage. 

U svakom izložbenom kavezu mora biti postavljena posuda za hranu i posuda za 

vodu za piće. 

Svaki izložbeni kavez mora imati uočljiv redni broj te kavezni listić. Redni broj 

kaveza postavlja se na prednju stranu dok se kavezni listić postavlja iznad kaveza jer time neće zaklanjati pogled na goluba i svjetlo. 

Kavezni listići ne smiju se postaviti prije završetka ocjenjivanja golubova. Nakon završenog ocjenjivanja golubova kavezi se plombiraju. 

Član  24. 

Izložene golubove se mora hraniti odgovarajućom vrstom i primjerenom 

količinom hrane ujutro i predvečer, a voda za piće mora biti dostupna stalno. Voda za piće mora se mijenjati najmanje jednom dnevno, a dopunjavati prema potrebi. 

Član  25. 

Izdavanje golubova nakon izložbe vrši se prema satnici i rasporedu s kojim je 

priređivač izložbe upoznao izlagače prije izložbe.   

VI. OCJENJIVANJE  GOLUBOVA 

Član  26. 

Ocjenjivanje golubova pismonoša na izložbama mogu obavljati samo ocjenjivači 

standard golubova pismonoša koji imaju položen ispit i članovi su Sekcije ocjenjivača standard golubova pismonoša (u daljnjem tekstu: Sekcija) koja djeluje u okviru U.K.U.G.P.BiH. 

Određivanje ocjenjivača golubova vrši predsjednik Sekcije nakon što od 

priređivača izložbe dobije pismeni zahtjev, najkasnije 30 dana prije održavanja izložbe. 

Za ocjenjivanje golubova primjenjuju se kriteriji koji su usvojeni u svim članicama FCI-a. 

Član  27. 

Na izložbi golubove u pravilu ocjenjuje 5 ocjenjivača. 

Priređivač izložbe obvezan je ocjenjivačima osigurati optimalne uvjete za rad, a to su: 

1. da priređivač izložbe odredi službenu osobu za kontakt i pomoć ocjenjivačima, 

2. da se strogo poštuje vrijeme početka ocjenjivanja golubova, 

3. da se svi golubovi za ocjenjivanje nalaze u izložbenim kavezima, 

4. da prije početka ocjenjivanja sve neslužbene osobe napuste izložbeni prostor, 

5. da se osigura prostor i oprema (stol, stolice, utičnica za kompjuter) za obradu rezultata ocjenjivanja , 

6. da se ocjenjivanje obavi  dan prije otvaranja izložbe. 

Član  28. 

Ocjenjivači ocjenjuju sve golubove s rezultatima po kriterijima za standard. 

Golubovi u kategoriji LIJEPI GOLUBOVI ocjenjuju se po kriterijima ocjenjivanja 

standard golubova.  

Priređivač izložbe mora osigurati da podaci o vlasnicima izloženih goluba ne budu 

dostupni ocjenjivačima golubova. 

Nakon obavljenog ocjenjivanja golubova i obrade podataka predsjednik 

Ocjenjivačkog odbora sastavlja zapisnik o provedenom ocjenjivanju na izložbi koji potpisuje službena osoba priređivača izložbe određena za kontakt s ocjenjivačima. 

Zapisnik se sastavlja u 4 (četiri) istovjetna primjerka, a po jedan primjerak uručuje 

se priređivaču izložbe, Stručnoj komisiji U.K.U.G.P.BiH, Sekciji ocjenjivača i sekretaruU.K.U.G.P.BiH. 

VII. IZBOR  REPREZENTACIJE 

Član  29. 

Reprezentaciju U.K.U.G.P.BiH za Olimpijadu FCI-a čine golubovi sa sportskim 

rezultatima u dvogodišnjem olimpijskom ciklusu neovisno o ocjeni  za standard (kategorija SPORT) i golubovi sa sportskim rezultatima u dvogodišnjem olimpijskom ciklusu ovisno o ocjeni  za standard (kategorija STANDARD). 

Broj golubova kao i olimpijske norme koje moraju zadovoljavati golubovi 

odreĎuje FCI za svaki olimpijski ciklus, te se na osnovi tih kriterija mora izvršiti i izbor reprezentacije U.K.U.G.P.BiH . 

Član  30. 

U reprezentaciju U.K.U.G.P.BiH u kategoriju SPORT uvrstit će se potreban broj 

golubova koji su postigli najbolje takmičarske rezultate prema  kriterijima FCI-a. 

U reprezentaciju U.K.U.G.P.BiH u kategoriji STANDARD uvrstit će se potreban 

broj golubova koji su najbolje ocijenjeni na saveznoj izložbi, a ispunjavaju minimum takmičarskih rezultata za kategoriju STANDARD prema kriterijima FCI-a. 


Kategoriju 
SPORT 
reprezentacije 
U.K.U.G.P.BiH 
sastavlja 
U.K.U.G.P.BiHtakmičarska komisija, a kategoriju STANDARD sastavlja Ocjenjivački odbor U.K.U.G.P.BiH izložbe. 

Članak  31. 

Svi golubovi izabrani u sastav reprezentacije U.K.U.G.P.BiH moraju se u 

izložbenoj dvorani izdvojiti  u zasebnu cjelinu i biti vidljivo i estetski označeni. 

Član  32. 

Nakon izbora reprezentacije  sve obaveze u vezi njenog odlaska na Olimpijadu  

zadaća je sekretara i Stručne komisije U.K.U.G.P.BiH. 

VIII. NAGRADE 

Član  33. 

Nagrade golubovima, odnosno njihovim vlasnicima dodjeljuju U.K.U.G.P.BiH, 

priređivač izložbe i sponzori. 

U.K.U.G.P.BiH dodjeljuje medalju boje zlata i priznanje s odgovarajućim tekstom 

svakom golubu koji je izabran u reprezentaciju U.K.U.G.P.BiH za Olimpijadu FCI-a. 

Priređivač izložbe nagrađuje najbolje ocijenjenu ženku i najbolje ocijenjenog 

mužjaka u kategoriji LIJEPI GOLUBOVI. Vrstu nagrade određuje priređivač izložbe. 

Priređivač izložbe nagrađuje i golubove u kategorijama koje je sam odredio, a 

prema pravilima koje sam donosi i koje je unaprijed dužan objaviti.  

Sponzori mogu nagraditi golubove, odnosno njihove vlasnike prema svojim 

kriterijima, ali njihovi kriteriji moraju priređivaču izložbe biti poznati najmanje 8 dana prije održavanja izložbe. 

Član  34. 

Dodjela nagrada iz članka 33 ovog Pravilnika obavlja se na primjeren način za 

vrijeme trajanja izložbe. 

Termin dodjele nagrada mora biti preciziran u programu izložbenih aktivnosti. 

IX. FINANSIRANJE 

Član  35. 

U.K.U.G.P.BiH, kao organizator izložbe ima obavezu namirivanja troškova 

koje je priređivač izložbe imao u vezi pripreme izložbe. 

Visina sredstava za pokriće troškova izložbe regulirana je financijskim 

planom i odlukom Skupštine U.K.U.G.P.BiH za svaku godinu. 

Sredstva namijenjena za pokriće troškova  doznačuju se na žiroračuna priređivača 

izložbe na osnovi ispostavljenog računa.  

Ukoliko  u izvješću iz člana 10. ovog Pravilnika budu ustanovljene manjkavosti u 

izvršenju obveza iz člana 9. ovog Pravilnika, Upravni odbor U.K.U.G.P.BiH će svojom odlukom, adekvatno propustima priređivača izložbe, umanjiti ili osporiti predviđeni iznos za pokriće troškova  izložbe. 

Član  36. 

Upravni odbor U.K.U.G.P.BiH dužan je o svojoj odluci o umanjivanju sredstava 

za pokriće troškova savezne izložbe pismeno izvijestiti priređivača  izložbe u roku od 8 dana od dana donošenja odluke. 

Ako odluka Upravnog odbora U.K.U.G.P.BiH priređivaču savezne izložbe nije 

prihvatljiva, može  izreći žalbu Skupštini U.K.U.G.P.BiH u roku 15 dana od dana primitka odluke Upravnog odbora U.K.U.G.P.BiH. 

Odluka Skupštine U.K.U.G.P.BiH je konačna. 

Član  37. 

Organizator izložbe i priređivač izložbe mogu u vezi s programom izložbe 

sklapati sponzorske ugovore s trećim licima. 

Subjekt koji sklopi ugovor iz stavka 1. ovog člana zadržava u cijelosti ugovorom 

ostvarena financijska sredstva, materijalna dobra ili usluge. 

X. DODATNI  SADRŽAJI 

Član  38. 

U vrijeme održavanja izložbe U.K.U.G.P.BiH i/ili priređivač izložbe mogu 

organizirati odvijanje i drugih aktivnosti za uzgajivače golubova pismonoša, a to mogu biti: 

1. sjednice tijela U.K.U.G.P.BiH. 

2. stručna predavanja   

3. obvezno stručno usavršavanje ocjenjivača 

4. prodaja hrane i potrepština za golubove 

5. ostale prigodne aktivnosti koje su od koristi razvoju sporta sa golubovima 

pismonošama. 

Član  39. 

Sve dodatne aktivnosti moraju se najaviti i usuglasiti s priređivačem izložbe kako 

bi ih priređivač izložbe mogao uvrstiti u program.  

Organizatori dodatnih aktivnosti mogu biti priređivač izložbe, Upravni odbor , 

komisije u U.K.U.G.P.BiH i Sekcija ocjenjivača standard golubova pismonoša. 

Priređivač izložbe mora osigurati da niti jedna dodatna aktivnost ne remeti 

predviđeno odvijanje izložbe kao glavnog događaja. 

XI. PRIJELAZNE I ZAVRŠNE ODREDBE 

Član  40. 

Postupak donošenja ovog Pravilnika kao i njegovih izmjena i dopuna utvrđen je Statutom U.K.U.G.P.BiH. 

Član  41. 

Ovaj Pravilnik stupio je na snagu  usvajanjem na Skupštini U.K.U.G.P.BiH

11.02.2018. godine i primjenjuje se odmah. 

Za U.K.U.G.P.BiH

                                                                                           Mirza Karamović

